
விருந்து அவர்களை உற்றுப் பார்த்துக் கொண்டிருந் தனர். -
நேற்று இரவு நீ எப்படித் தூங்கிய்ை?” என்று உரக்கக் கத்தினன் ஜேம்ஸ்.
'மூட்டைப்பூச்சிகள் நிறைந்திருந்தன.” ஜன்னலிலிருந்து உருவங்கள் மறைந்தன.ஜேம்ஸ் வீட்டிற்குள் சென்ருன். ஃபான் முன்னமேயே எழுந்துவிட்டிருந்தான். அந்தப் பெண் மேஜையைக் காலி செய்து கொண்டிருந்தாள்.
டுவானுக்கு லேசாக ஜுரம் அடித்தது; அவனுக் குச் சூடான தேநீர் வாங்கிக்கொண்டு போக ஈஸ்கீழே வந்தாள்.
"ஜுரம் கடுமையாக இருக்கிறதா?” என்று கேட்டான் ஜேம்ஸ்.
'எனக்கு அவ்வாறு தோன்றவில்லை. அவர் களைப் பாகவும் பல ஹீனமாகவும் இருப்பதாகச் சொன்னர், அவ்வளவுதான், கடும் அலைச்சலாலும், மன உளைச்ச லாலும் அவ்வாறு ஏற்பட்டிருக்க வேண்டுமென்று நான் நினைக்கிறேன்.”
"உன் தகப்பனர் உடல் நலமில்லாமல் இருந் தால் இன்றைக்கு நாம் புறப்படக் கூடாது, நான் அவருடன் பேசுகிறேன்” என்று ஈஸ்விடம் ஃபான் சொன்னன். -
அவன் மேலே போய் லெய்வாவைப் பார்த் தான். அவள் தன் உதட்டுக்குச் சாயம் பூசிக்கொண் டிருந்தாள், அந்தப் பெண்கள் இருவரும் இரவு முட் டைப்பூச்சிக்கடி பொறுக்காமல் தங்கள் துணிகளை விரித்துப் படுத்துத் தூங்கினர்கள் என்பது விளங்

